
ᑖᓐᓇ ᐅᓂᒃᑳᖅ ᑐᓴᕆᐊᙵᓚᐅᖅᓯᒪᔭᕋ ᐃᓄᖕᒥᒃ 
ᐅᓂᒃᑳᖅᑐᐊᖅᑎᐅᓚᐅᖅᓯᒪᔪᒥᒃ ᓕᕙᐃ ᐃᖃᓗᒡᔪᐊᕐᒥᑦ, 
ᐅᓂᒃᑳᕆᐊᖅᑐᖃᑦᑕᓚᐅᖅᓯᒪᔪᖅ ᐃᓕᓐᓂᐊᕐᕕᕋᓛᑦᑎᓐᓄᑦ 
ᐃᓛᓐᓂᒃᑯᑦ ᑲᖏᖅᑐᒑᐱᖕᒥ ᑐᓴᖃᑦᑕᖅᑕᕕᓂᖏᓐᓂᒃ ᐃᓚᖏᓐᓂᒃ, 
ᑕᐃᒪᐃᖃᑦᑕᓚᐅᖅᓯᒪᖕᒪᑕ ᐃᓚᒌᑦ ᓯᕗᓕᖏᑦ. ᑖᓐᓇ ᑐᓴᕆᐊᙵᖅᑐᒍ 
ᑲᒪᓇᖅᑐᒃᓴᐅᔫᒐᓗᐊᖅ ᐅᓂᒃᑲᐅᓯᕆᔭᐅᔪᓂᒃ ᑕᐃᒫᒃ ᑐᓵᓕᒪᖏᑦᑐᓄᑦ.

ᓄᓇ ᐊᐳᑕᐃᒍᑎᓯᒪᔪᐃᓐᓇᐸᓘᓕᖅᑎᓪᓗᒍ. ᐆᒪᔪᑦ ᓂᕿᒃᓴᕐᒥᓂᒃ ᓇᓂᓯᓴᕋᐃᓐᓂᖅᓴᐅᒐᓗᐊᑦ 
ᑭᓯᐊᓂ ᐅᔾᔨᕈᓱᖕᒥᔪᑦ ᐅᑭᐅᖅ ᐊᒡᒋᓕᕇᕐᓂᖓᓂᒃ. ᑎᖕᒥᐊᑦ ᓱᓕ ᖃᖓᑕᕋᖅᐳᑦ ᕿᓚᖕᒥ.

ᐊᖑᓇᓱᒃᑏᑦ ᐱᓕᕆᕐᔪᐊᖅᐳᑦ ᓂᕿᒃᓴᖅᓯᐅᖅᑐᑎᒃ ᐅᑭᐅᒥ ᐱᔭᕐᓂᖏᓐᓂᖅᓴᐅᓛᕐᒥᖕᒪᑦ.



ᕿᑭᖅᑖᓗᖕᒥ ᐊᖑᓇᓱᒃᑏᑦ ᓄᓇᖓᓐᓂ, ᓂᕕᐊᖅᓵᑯᓘᒃ ᐸᐃᕆᔫᒃ ᖃᑕᙳᑎᖏᓐᓂᒃ.

ᓄᑕᕋᓛᒃ ᕿᓄᓪᓗᑎᒃ, ᓂᕕᐊᖅᓵᒃ 
ᐱᓱᕋᔭᒋᐊᓯᔫᒃ ᐃᕿᐊᙳᐃᔭᕐᓗᒋᒃ 
ᐊᒫᖅᑐᑎᒃ ᓯᔾᔭᒃᑯᑦ ᐱᓱᓕᖅᑑᒃ.

ᐱᓱᒃᑎᓪᓗᒋᒃ, ᓇᓂᓯᕘᒃ ᕿᓪᓕᖅᑐᓂᒃ ᐅᔭᕋᑦᑎᐊᕚᓗᖕᓂᒃ. 
ᓇᓂᓯᖃᑦᑕᓕᖅᐸᓪᓕᐊᑐᐃᓐᓇᖅᑐᑎᒡᓗ. ᐅᔭᕋᐃᑦ ᐱᐅᓯᕙᓪᓕᐊᑐᐃᓐᓇᖅᑐᑦ. 
ᓂᕕᐊᖅᓵᒃ ᖁᕕᐊᑦᑕᑦᑎᐊᖅᑑᒃ; ᖃᐅᔨᓴᕈᓐᓃᖅᑐᕕᓃᒃ ᓇᒧᙵᕐᒪᖔᕐᒥᒃ.

ᒫᓂ ᐱᑕᖃᕐᓂᖅᓴᒻᒪᕆᐊᓗᒃ!

ᐅᔭᕋᒐᓚᖕᓂᒃ ᑕᑯᔪᖓ...

ᐱᓱᐃᓐᓇᖅᑐᑎᒃ, ᐅᔾᔨᕈᓱᓕᑲᓪᓚᒃᐴᒃ ᖃᐃᕈᓲᑉ 
ᐹᖓᓃᒋᐊᒃᓴᖅ. ᓇᒥᓕᒫᖅ ᓴᐅᓂᕕᓂᖅᑕᖃᐅᖅᑐᓂ. 
ᓂᕕᐊᖅᓵᒃ ᕿᓪᓕᖅᑐᓂᒃ ᐅᔭᕋᖕᓂᒃ ᐃᓗᐊᓂ ᑕᑯᕘᒃ.

ᓂᕕᐊᖅᓵᒃ ᐃᓗᐊᓄᑦ ᐃᓯᕋᒥᒃ ᐅᔭᕋᑦᑕᕆᐊᒃᑲᓐᓂᖅᑐᑎᒃ...ᖃᐃᕈᓱᒃ ᐅᒃᑯᐊᑲᓪᓚᒃᑐᓂ ᑐᓄᐊᓂ.

ᖃᐃᕈᓲᑉ ᐃᓗᐊ ᓂᓪᓚᓱᒃᑐᓂ ᖃᐅᓯᐅᓪᓗᓂᓗ. 
ᓂᕕᐊᖅᓵᒃ ᐃᓗᐊᓅᒃᑲᓐᓂᕆᐊᖅᐴᒃ 
ᐊᓂᕕᒃᓴᒃᑲᓐᓂᖅᓯᐅᖅᑐᑎᒃ. 

ᖃᐃᕈᓲᑉ ᐃᓗᐊᓅᕆᐊᒃᑲᓐᓂᕐᒪᑎᒃ, ᓴᐅᓂᕕᓃᑦ 
ᓇᒥᑐᐃᓐᓈᖅᑐᑎᒃ. ᐊ...ᐃᓅᑉ 

ᓴᐅᓂᕕᓂᖏᑦ!

ᓂᕕᐊᖅᓵᒃ ᑕᑯᓪᓗᑎᒃ ᐅᖓᓯᒃᑐᒥᒃ ᖃᐅᒪᔪᒥᒃ.

ᐊᐃᑦᑖ! 
ᑭᓱᐊᓗᒻᒨᖅᐱᓄᒃ!

1716
ᓱᕈᓰᑦ ᐊᓯᐅᕋᖃᑦᑕᓚᐅᕐᒪᑕ ᖃᐅᔨᓪᓗᑎᒃ ᖃᓄᐃᓕᖃᑦᑕᕐᒪᖔᑕ.



ᑲᑉᐱᐊᓱᒃᑐᑎᒃ, ᓂᕕᐊᖅᓵᒃ ᑮᓇᖏᓐᓂᒃ ᐃᓕᓴᖅᓯᓪᓗᑎᒃ.

ᐊᕗᙵᕆᑦ!!!

ᑖᓐᓇ ᒪᖏᑦᑕᑐᐊᕐᔫᑉ ᓇᔪᒐᖓ...ᐊᕙᓗᖓ 
ᐅᔭᕋᓛᖑᓪᓗᓂ, ᐊᒡᒐᒋᐊᖃᖅᑐᑎᑦ ᐊᓂᓂᐊᕋᔅᓯᒃ...
ᐊᓂᓵᕆᑦᓯᒃ ᐅᕙᒍᑎᑐᑦ ᐃᓕᔾᔨᕕᒻᒦᓐᓂᐊᖅᑐᓯᒃ 
ᐊᓂᖏᒃᑯᔅᓯᒃ!

ᖃᓄᖅ!

ᑭᓯᐊᓂ ᑭᖑᕙᓗᐊᖅᑑᒃ.
18



ᓄᓇᒥᐅᑕᑐᖄᓗᒃ ᑕᕐᓂᖅ ᐹᕐᖑᖅᑐᓂ ᑕᕐᕋᓂᑦ ᓴᖅᑭᒃᑐᖅ. 
ᒪᖏᑦᑕᑐᐊᕐᔪᒃ, ᖃᐅᔨᒪᔭᐅᔪᖅ ᑕᐃᒫᒃ.

ᐆᒪᔪᕐᓗ ᖁᖓᑦᑐᓂ. ᑕᑯᓂᐊᖅᑐᒋᖅᑲᐅᖏᓐᓇᒥ 
ᓱᕈᓯᒐᓚᑯᓗᖕᓂᒃ ᐊᔪᓕᖅᑐᓂ ᖃᐃᕈᓱᐊᓂᑦ. 

ᐊᖏᔪᒃᑎᖅ ᑐᐊᕕᕆᐊᖃᕐᓂᕐᒥᓂᒃ ᖃᐅᔨᓪᓗᓂ, 
ᐃᓚᒋᔭᐅᑐᐃᓐᓇᕆᐊᖃᕐᒥᒃ ᒪᖏᑦᑕᑐᐊᕐᔫᑉ ᓂᐊᖁᖁᑎᖏᓐᓄᑦ.

ᐊᖏᓂᖅᓴᖅ ᓂᕕᐊᖅᓵᖅ ᑎᒍᓯᓪᓗᓂ ᓴᐅᓂᑯᑖᒑᓗᖕᒥᑦ ᐆᒪᔪᕐᓗᒃ ᖃᐃᑎᑦᑕᐃᓕᒪᓪᓗᓂᐅᒃ. ᓂᕕᐊᖅᓵᒃ 
ᐅᓪᓚᓵᕆᐊᖅᑑᖅ ᖄᖏᖅᓯᓪᓗᑎᒃ, ᑭᓯᐊᓂ ᒪᖏᑦᑕᑐᐊᕐᔫᑉ ᑕᓕᑯᑖᒑᓗᖏᒃ ᐃᓴᒻᒪᒋᒃ ᐹᖓ ᓴᐱᑦᑕᐅᑎᒋᓪᓗᓂᐅᒃ.

ᖃᐃᑦᑕᐃᓕᐊᓗᒋᑦ! ᓴᙱᓃᑦ 
ᑕᑯᓚᕗᑦ, ᐆᒪᔪᕐᓗᒃ...ᐅᔭᕋᒃ 
ᒪᖏᒍᒃ!

ᑖᓐᓇ ᓇᔪᒐᖓ ᑲᒪᓇᖅᑑᓪᓗᓂ ᐅᖃᐅᓰᑦ ᐱᔪᓐᓇᕐᓂᓕᐊᓘᓪᓗᑎᒃ.

ᒪᖏᑦᑕᑐᐊᕐᔪᒃ ᐅᔭᕋᖕᒥᒃ ᓇᓂᓯᒐᒥ ᖃᓂᕐᒥᓅᖅᑐᒍ. 
ᓯᑯᙱᖅᑐᓂ ᒪᖏᑦᑐᐊᓘᓕᖅᑐᖅ ᐅᔭᕋᖕᒥᒃ.

ᓂᕕᐊᖅᓵᖅ ᒥᑭᓐᓂᖅᓴᖅ ᓴᐅᓂᕋᓛᖑᓂᖅᓴᒥᒃ 
ᓇᓂᓯᒐᒥ ᐊᒡᒐᑦᑐᐊᓘᓕᖅᑐᓂ.

ᐊᒃᓱᒃᑲᓐᓂᖅ!

ᒪᖏᑦᑕᑐᐊᕐᔪᒃ ᒪᖏᑦᑕᒥᓂᒃ ᐱᓕᕆᐊᕆᔭᑐᐊᖃᓕᕋᒥ ᐅᔭᕋᒃ ᓱᕋᑦᑐᒪᓪᓗᒍ 
ᐊᒡᓕᕈᕐᒥᓄᑦ, ᐅᔾᔨᕆᔪᓐᓃᖅᑐᓂᐅᒃ ᓂᕕᐊᖅᓵᖅ ᒥᑭᓐᓂᖅᓴᖅ ᐊᒡᒐᒃᑐᖅ. ᐊᖏᔪᒃᑎᖅ ᑐᐊᕕᕆᐊᖃᕐᓂᕐᒥᓂᒃ ᖃᐅᔨᓪᓗᓂ, 

ᐃᓚᒋᔭᐅᑐᐃᓐᓇᕆᐊᖃᕋᒥᒃ ᒪᖏᑦᑕᑐᐊᕐᔫᑉ ᓂᐊᖁᖁᑎᖏᓐᓄᑦ.

ᖃᐅᒪ!

ᓄᑲᖅᑎᖅ ᓂᕕᐊᖅᓵᖅ ᐊᓂᔪᓐᓇᖅᓯᑳᓪᓚᒃᑐᓂ. ᑭᓯᐊᓂ, 
ᐊᐃᑉᐸᖓ ᐊᓂᕕᒋᔭᒃᓴᒧᑦ ᑎᑭᒋᐊᓕᕐᒪᑦ, ᑲᒪᓇᖅᑐᖅ 
ᓱᕋᒃᑐᓂ. ᒪᖏᑦᑕᑐᐊᕐᔪᒃ ᐅᐃᑦᑐᐊᓗᒃ ᑕᑯᓪᓗᒋᓪᓗ ᓂᕕᐊᖅᓵᒃ 
ᕿᒪᕉᑎᓕᖅᑑᒃ.

ᒪᖏᑦᑕᑐᐊᕐᔪᒃ ᑐᐊᕕᖅᑐᐊᓘᓪᓗᓂ 
ᓂᕕᐊᖅᓵᑉ ᐊᑯᐊ ᑎᒍᓪᓗᓂᐅᒃ. 

ᕿᒪᕉᑎᒐᒥᒃ, ᓂᕕᐊᖅᓵᒃ 
ᑐᐊᕕᖅᑐᐊᓘᓪᓗᑎᒃ ᓄᓇᓕᖕᓄᑦ.

ᐃᑲᔪᖅᑕᐅᓚᖓ!

ᖃᐅᔨᔪᒍᑦ 
ᖃᓄᐃᓕᓚᐅᕐᒪᖔᑕ ᓱᕈᓰᑦ 
ᐊᓯᐅᖃᑦᑕᓚᐅᖅᑐᑦ!

ᐊᓂᖅᓵᕈᓐᓇᖅᓯᒐᒥᒃ, ᓄᓇᓕᒻᒥᐅᑦ ᐅᖃᐅᑎᓪᓗᒋᑦ ᑕᑯᖅᑲᐅᔭᒥᓐᓂᒃ.

ᐊᖑᓇᓱᒃᑎᒐᓚᐃᑦ ᒪᓕᒃᑐᑎᒃ ᓂᕕᐊᖅᓵᖕᓂᒃ ᖃᐃᕈᓱᖕᒧᑦ ᒪᖏᑦᑕᑐᐊᕐᔫᑉ ᐊᖏᕐᕋᖓᓄᑦ. 
ᖃᐅᔨᒪᒐᒥᒃ ᐆᒪᔪᕐᓗᒃ ᐆᒪᓂᓕᒫᖓᓂᑦ ᓱᕈᓯᖏᑦ ᐊᑦᑕᕐᓇᖅᑐᒦᒋᐊᖏᓐᓂᒃ.

ᐊᖑᓇᓱᒃᑏᑦ ᕿᒻᒥᖏᓪᓗ ᐃᔨᖅᑐᑎᒃ. ᓄᓇᓖᑦ ᓯᕗᓕᖅᑎᖓᑦ 
ᐹᖓᓅᖅᑐᓂ ᖃᐃᕈᓲᑉ ᑲᑎᓯᔭᖅᑐᖅᑐᖅ ᐆᒪᔪᕐᓗᖕᒥᑦ.34

ᓄᓇᓖᑦ ᓯᕗᓕᖅᑎᖓᑦ ᖃᐅᔨᒃᑲᐅᑎᓪᓗᓂ 
ᑕᒫᓃᓐᓂᖓᓂᒃ ᐅᑕᖅᑭᓕᖅᑐᓂᓗ.

ᓱᒃᑲᐃᑦᑐᐊᓗᖕᒥᑦ ᐆᒪᔪᕐᓗᒃ ᐹᕐᖑᖅᐸᓪᓕᐊᔪᖅ 
ᑕᕐᕋᓂᑦ ᓴᖅᑭᑦᑐᓂ.

ᒪᖏᑦᑕᑐᐊᕐᔪᒃ ᐊᖏᓂᖅᓵᓘᓪᓗᓂ 
ᐊᖑᓇᓱᒃᑎᐅᑉ ᓂᕆᐅᒋᖅᑲᐅᔭᖓᓂᒃ. 

ᑭᓇᐅᒐᕕᑦ? 
ᖃᓄᐃᒻᒪᑦ ᖃᐃᕕᑦ?

3938

ᐊᖑᓇᓱᒃᑎᒃᑲᓐᓂᖅ ᓴᖅᑭᑦᑐᓂ ᐅᔭᕋᐅᑉ ᑐᓄᐊᓂᑦ.

ᐃᖏᒋᑦ 
ᐃᓯᒐᓕᕆᔭᐅᓂᐊᕋᕕᑦ

ᖃᐃᔪᒍᑦ ᐃᓕᖕᓂᒃ 
ᐊᖏᓪᓕᑎᕆᔭᖅᑐᖅᑐᓄᒃ.

ᐆᒪᔪᕐᓗᒃ ᖃᐅᔨᒪᓐᓂᕋᓂ ᐱᑦᑎᐊᕐᓂᕐᒥᒃ. ᐅᒃᐱᕈᓱᒃᑲᒥ, 
ᒪᖏᑦᑕᑐᐊᕐᔪᒃ ᐃᖏᑦᑐᓂ ᐊᖑᓇᓱᒃᑎᐅᑉ ᐅᐸᒃᑐᓂᐅᒃ.

ᐅᔭᕋᐅᑉ ᑐᓄᐊᓂᑦ, ᐊᖑᓇᓱᒃᑏᑦ ᕿᒻᒥᒥᓂᒃ ᐊᓅᖅᓯᒪᔪᓂᒃ ᐱᑐᒃᓯᓪᓗᑎᒃ ᐊᒃᑐᓈᑯᑖᖕᒧᑦ.

ᕿᒻᒦᑦ ᕿᒧᖕᒪᑕ ᓯᕗᒻᒧᑦ ᒪᖏᑦᑕᑐᐊᕐᔪᒃ 
ᐅᓂᐊᖅᑕᐅᓕᖅᑐᓂ ᖃᐃᕈᓲᑉ ᐹᖓᓂᑦ.ᒪᖏᑦᑕᑐᐊᕐᔫᑉ ᑕᑯᓐᓇᖅᑕᑐᐊᕆᓪᓗᓂᐅᒃ ᓄᓇᓖᑦ ᐊᖏᔪᖅᑳᖓᑦ, 

ᐊᖑᓇᓱᒃᑎᐅᑉ ᐊᐃᑉᐹᑕ ᐃᓯᒐᖏᑦ ᕿᓚᒃᑐᓂᒋᑦ.

ᐊᒃᑐᓈᖅ ᐋᖅᑭᑦᑎᐊᕐᒪᑦ, ᐊᖑᓇᓱᒃᑎᐅᖃᑎᖏᑦ ᖃᐃᖁᓪᓗᓂᒋᑦ.

ᐊᑏ

ᐆᒪᔪᕐᓘᑉ ᑯᑭᖏᑦ ᕿᓱᒃᓯᑯᑖᒃᑐᑎᒃ ᓄᓇᒥ, 
ᑭᓯᐊᓂ ᕿᒻᒦᑦ ᓴᙱᓂᖅᓴᐅᓪᓗᑎᒃ!

ᒪᖏᑦᑕᑐᐊᕐᔪᒃ ᐅᓂᐊᖅᑕᐅᓪᓗᓂ ᐃᐱᒃᑐᐊᓗᒃᑯᑦ ᐅᔭᕋᒃᑯᑦ.

44

ᑕᖅᑑᒃᑲᒃ ᓴᓇᓯᒪᔫᒃ 
ᐃᖕᓂᕐᓂᒃ, ᐃᕐᕋᕕᒃᑲ 
ᓴᐸᖓᑯᓗᐃᑦ, ᑎᖑᒐ 
ᐅᔭᕋᑦᑎᐊᖅ

ᑕᕝᕙᑕᐃᓐᓇᖅ, ᒪᖏᑦᑕᑐᐊᕐᔪᒃ ᑐᖁᓪᓗᓂ 
ᑕᖃᓗᐊᒧᑦ ᐋᓐᓂᖅᓯᒪᓂᖓᓄᑦ.

ᐆᒪᔪᐃᑦ ᑲᑉᐱᐊᒋᔭᐅᔪᑦ ᐃᓄᖕᓄᑦ, ᐅᒃᐱᕆᔭᐅᓪᓗᓂ 
ᓇᒡᒍᐊᓕᒫᖏᑎᒍᑦ ᓇᒡᒍᐊᖅᓯᔭᖅᑕᐅᔭᕆᐊᖃᕐᓂᖕᒐᓂᒃ. 
ᑕᕐᓂᖓ ᐅᑎᓛᖏᒻᒪᑦ. ᒪᖏᑦᑕᑐᐊᕐᔪᒃ ᐃᓅᖏᒻᒪᑦ 
ᓇᒡᒍᐊᖅᓯᔭᖅᑕᐅᓪᓗᓂ ᑎᒥᓕᒫᑦᑎᐊᖓ. ᐊᓱᐃᓪᓛᒃ, 
ᐅᖃᖅᑲᐅᒻᒪᑐᑦ, ᑕᖅᑐᖏᒃ ᐃᖕᓂᐅᓪᓗᑎᒃ ᐃᕐᕋᕕᖏᓪᓗ 
ᓴᐸᖓᑦᑎᐊᕚᓪᓘᓪᓗᑎᒃ ᑎᖑᖓᓗ ᐅᔭᕋᑦᑎᐊᖑᓪᓗᓂ.

ᓄᓇᓕᖕᒥᐅᑦ ᓴᐸᖓᕐᓂᒡᓗ, ᐅᔭᕋᑦᑎᐊᒥᓪᓗ 
ᐃᖕᓂᕐᒥᓪᓗ ᐊᖏᕐᕋᐅᔾᔨᓪᓗᑎᒃ.

ᐃᖅᑯᒻᒪᕐᒪᑕ, ᑎᖑᕈᖅᓯᒪᓪᓗᓂ, 
ᐃᓇᓗᐊᕈᖅᓯᒪᓪᓗᑎᒃ ᐊᒻᒪᓗ ᑕᖅᑑᒃ.

ᑕᕝᕙ ᐅᓂᒃᑳᖅᑐᐊ ᒪᖏᑦᑕᑐᐊᕐᔪᒃ, ᒪᖏᑦᑎ ᐅᔭᕋᖕᓂᒃ!46



 
ᐅᓂᒃᑳᖅᑐᐊᕐᓂᖅ ᐊᑐᖅᑕᐅᖃᑦᑕᓗᐊᕈᓐᓃᖅᑐᖅ ᐊᖏᕐᕋᒥ 

ᖃᐅᑕᒫᑦ ᑕᐃᒪᐃᑉᐸᓚᐅᖅᓯᒪᒐᓗᐊᖅᑐᑎᒃ ᐊᓈᓇᑦᓯᐊᒃᑯᑦ 

ᐊᑖᑕᑦᓯᐊᒃᑯᑦ, ᐊᖏᔪᖅᑳᕆᔭᐅᔪᑦ, ᐊᔭᐃᑦ ᐊᑦᑕᐃᓪᓗ 

ᐊᖓᐃᑦ ᐊᒃᑲᐃᓪᓗ ᐅᓂᒃᑳᖅᐸᓚᐅᖅᓯᒪᖕᒪᑦ ᐅᓐᓄᒃᑯᑦ 

ᑭᐱᙳᐃᔭᐃᓪᓗᑎᒃ ᓱᕈᓯᕐᓂᒃ.

ᐅᓂᒃᑳᑦ ᓱᓕᒐᓗᐊᖅᐸᑕ ᓱᓕᖏᒃᑲᓗᐊᖅᐸᑕᓘᓐᓃᑦ, 

ᐃᓕᓴᐃᔾᔪᑕᐅᕙᓚᐅᖅᓯᒪᔪᑦ 

ᐃᖅᑲᐅᒪᔭᒃᓴᓕᐊᖑᓪᓗᑎᒃ. 

ᑲᑉᐱᐊᓇᕈᓐᓇᖅᑐᑦ ᐊᒥᓱᐊᓘᕙᓚᐅᖅᓯᒪᖕᒪᑕ. 

ᑲᑉᐱᐊᓇᕈᓐᓇᕐᓂᖅᓴᐃᑦ ᐊᒥᓲᕙᓚᐅᖅᓯᒪᖕᒪᑕ 

ᐊᑦᑕᕐᓇᕈᓐᓇᖅᑐᑦ. ᓲᕐᓕ ᐅᓂᒃᑳᖅ ᖃᓗᐸᓖᑦ 

ᓱᕈᓯᕐᓂᒃ ᓯᔾᔭᒦᑎᑦᑎᕙᓚᐅᖅᓯᒪᖏᑦᑐᑦ, 

ᖁᓐᓂᕐᓂᒃ, ᐋᔪᕋᕐᓂᓪᓗ. ᓱᕈᓰᑦ ᐃᒫᕈᓐᓇᕐᒪᑕ 

ᐃᐱᓗᑎᒡᓗ. ᐅᓂᒃᑳᖅ ᒪᖏᑦᑕᑐᐊᕐᔪᒃ, 

ᐊᒪᐅᑕᓕᒃ ᐊᒻᒪᓗ ᓄᓇᒥᐅᑕᐃᑦ ᐊᓯᖏᑦ 

ᐅᓂᒃᑳᖅᑕᐅᕙᓚᐅᖅᓯᒪᔪᑦ ᓱᕈᓰᑦ ᕿᒪᕉᑎᔪᓐᓇᕐᒪᑕ ᐊᖏᔪᖅᑳᖏᑕ ᓴᐳᒻᒥᔪᓐᓇᐃᓪᓕᓗᓂᒋᑦ ᐱᔭᐅᑐᐃᓐᓇᕆᐊᖃᕐᒪᑕ 

ᓂᕿᑐᖅᑎᑯᔅᓲᓂᖅᐹᓄᑦ ᓄᓇᕐᔪᐊᕐᒥᑦ...ᓇᓄᕐᓄᑦ. 

ᐅᓂᒃᑳᑦ ᐊᒥᓱᐊᓗᐃᑦ ᐱᑕᖃᐅᖅᐳᑦ ᐃᓕᐊᕐᔪᖕᓂᒃ ᐱᑦᑎᐊᖅᑕᐅᖏᑦᑐᕕᓂᕐᓂᒃ ᓂᖏᐅᓂᒡᓗ. ᑖᒃᑯᐊ 

ᐊᔪᕆᖅᓲᔾᔨᔾᔪᑎᐅᓚᐅᖅᓯᒪᔪᑦ ᑕᐃᒪᐃᓕᔪᓐᓇᕐᒥᖕᒪᑕᑦᑕᐅᖅ.

ᐅᓪᓗᒥ, ᑐᓴᑦᑕᐅᑎᒋᔾᔪᑏᑦ ᐊᓯᖏᓪᓗ ᐊᒥᓱᑦ ᓱᕈᓯᕐᓄᑦ ᐊᑐᖅᑕᐅᕙᓕᖅᑐᑦ, ᐅᓂᒃᑳᓂᒃ ᑐᓴᐅᒪᖃᑦᑕᕈᓐᓃᕐᒪᑕ 

ᐊᓈᓇᒃᑯᑎᓐᓄᑦ ᑐᓴᖅᑕᐅᕙᒃᑐᕕᓂᕐᓂᒃ ᐊᕐᕌᒍᑦ 60 ᑐᐃᓐᓇᐃᑦ. ᐊᓈᓇᑦᓯᐊᒃᑯᒃᑲ ᐅᓂᒃᑲᐅᔾᔭᐅᕙᓚᐅᖅᑐᓪᓕ 

ᖃᕐᒪᕐᓃᑎᓪᓗᒋᑦ, ᐊᖏᔪᖅᑳᒃᑲᓪᓗ ᐃᒡᓗᓂᒃ ᓯᕐᓗᐊᑎᑐᑦ ᐊᖏᑎᒋᔪᓃᑎᓪᓗᒋᑦ.

ᐅᓂᒃᑲᐅᔾᔭᐅᕙᓚᐅᖅᑐᒍᓪᓕ ᐊᕐᕌᒍ 40 ᖄᖏᖅᑐᑦ ᐃᓕᓐᓂᐊᕐᕕᖕᓂ ᐃᓐᓇᕐᓄᑦ ᓲᕐᓗ ᓕᕙᐃ ᐃᖃᓗᒡᔪᐊᖅᑎᑐᑦ. 

ᐅᓪᓗᒥᓕ, ᓱᕈᓰᑦ ᑐᓴᕈᓐᓇᖅᐸᑕ ᐃᓐᓇᕐᓂᒃ ᐊᑭᓱᖕᓇᓕᖅᑐᖅ. ᑕᐃᒪᐃᒻᒪᑦ ᐱᒻᒪᕆᐅᔪᖅ ᐅᓂᒃᑳᑦ ᑎᑎᕋᖅᐸᓪᓗᒋᑦ.

ᓗᐃᔅ ᕝᓚHᐅᕐᑎ ᐱᕈᖅᓴᓂᑯ ᑲᖕᒋᖅᑐᒑᐱᖖᒥ, ᓄᓇᕗᒻᒥ. ᐊᑲᐅᓈᑦᑎᐊᖅᖢᓂ 
ᖃᖓᐅᓚᐅᖅᑐᖅ ᐅᓂᒃᑳᖅᑐᐊᓲᓂᒃ ᐊᕙᓗᔭᐅᓯᒪᓚᐅᖅᑐᖅ. 
ᐊᓈᓇᑦᑎᐊᒃᑯᖕᒋᓂᑦ ᐊᑖᑕᑦᑎᐊᒃᑯᖕᒋᓂᓪᓗ ᐃᓄᒃᑎᑑᕈᓐᓇᕐᓂᕐᒥᒃ 
ᑐᓂᔭᐅᓯᒪᑦᑎᐊᕐᓂᕐᒥᓄᑦ ᖃᐅᔨᕙᓪᓕᐊᑦᑎᐊᕈᒪᓂᖃᖅᑐᖅ, 
ᐊᒻᒪᓗ ᑐᑭᓯᓯᒪᔾᔪᑎᒋᒋᓪᓗᓂᐅᒃ ᐃᓄᒃᑎᑑᕈᓐᓇᕐᓂᖅ ᐃᓅᓂᕐᒧᑦ 
ᑭᓇᐅᓂᕐᒧᓪᓗ ᐋᖅᑭᐅᒪᔾᔪᑕᐅᖕᒪᑦ ᑐᙵᕕᒻᒪᕆᐅᓂᖓᓂᒃ. 2005-
ᒥ ᓴᖅᑭᑎᑦᑎᖃᑕᐅᓚᐅᖅᑐᖅ ᐃᓐᕼᐋᐱᑦ ᒦᑎᐊ ᐃᓐ-ᒥᒃ., ᐃᒻᒥᒎᖅᖢᑎᒃ 
ᓴᖅᑭᑎᑦᑎᖃᑦᑕᖅᑐᑦ ᐊᓯᐅᔨᔭᐅᖁᔨᙱᓐᓂᕐᒧᑦ ᖃᐅᔨᕙᓪᓕᐊᖁᔨᓂᕐᒧᓪᓗ 
ᐃᓄᐃᑦ ᖃᐅᔨᒪᔭᖏᓐᓂᒃ ᐱᒻᒪᕆᐅᒋᔭᖏᓐᓂᒡᓗ ᐊᒻᒪᓗᑦᑕᐅᖅ 
ᐃᓄᐃᑦ ᐅᖃᐅᓯᖏᓐᓂᒃ. ᐅᓪᓗᒥᒧᑦ ᑎᑭᖦᖢᒍ ᑖᒃᑯᐊ ᐃᓐᕼᐋᐱᑦ ᒦᑎᐊ 
ᐃᓐ ᐅᓄᖅᑐᓂᒃ ᐅᖃᓕᒫᒐᕐᓂᒃ ᐃᓄᒃᑎᑐᓪᓗ ᐃᓕᓴᐃᔾᔪᑎᒃᓴᓂᒃ 
ᓴᖅᑭᑎᑦᑎᓯᒪᓕᖅᑐᑦ ᐊᑐᖅᑕᐅᖃᑦᑕᖅᖢᑎᒡᓗ ᐃᓕᓐᓂᐊᕐᕕᐊᕈᓯᕐᓂ 
ᓄᓇᕗᓕᒫᒥ.

51



53

ᔨᒻ ᓂᐅᓪᓴᓐ ᓇᖕᒥᓂᖅᓱᖅᑐᖅ ᑕᑯᒥᓇᖅᑐᓕᐅᖅᑎ ᓯᑳᒍᒥᐅᑕᖅ, ᐃᓕᓄᐃᒥ. 
ᖃᐅᔨᔪᒪᕙᒃᑲᒥ ᐅᒃᐱᕆᔭᐅᔪᑐᖃᓂᒃ, ᐅᓂᒃᑳᖅᑐᐊᓂᒃ, ᑲᒪᓇᖅᑐᓂᒡᓗ.

     ᑭᐅᖑᓂᐊᖅᑐᒧᑦ ᐱᓕᕆᕐᔪᐊᖅᑐᐃᓐᓇᐅᑎᓪᓗᒋᑦ, ᒪᕐᕉᒃ ᓂᕕᐊᖅᓵᒃ  
     ᕿᒪᕉᑎᕘᒃ ᓄᓇᓕᒥᖕᓂᒃ, ᒪᓕᒃᑐᑎᒃ ᑐᓪᓕᓈᒥᒃ ᑲᒪᓇᖅᑐᒥᒃ, ᐅᔭᕋᑦᑎᐊᕚᓗᖕᓂᒃ. ᐅᔭᕋᐃᑦ 
ᐱᐅᓯᕙᓪᓕᐊᑐᐃᓐᓇᖅᑐᑎᒃ ᑭᖑᓪᓕᐅᖅᑲᐅᔪᒥᒃ, ᑐᓪᓕᓈᕐᓗ ᕿᒪᕉᑎᑎᑦᑎᕙᓪᓕᐊᓪᓗᓂ ᓄᓇᓕᖕᒐᓂᑦ.

ᐅᓪᓗᑦᑎᐊᕚᓘᖅᑲᐅᔫᒐᓗᐊᖅ ᓄᓇᒥ ᑲᑉᐱᐊᓇᖅᓯᑲᐅᑎᒋᓪᓗᓂ ᓂᕕᐊᖅᓵᒃ ᖃᐅᔨᒐᒥᒃ 
ᐊᓂᔪᓇᐃᓪᓕᓂᕐᒥᓂᒃ ᖃᐃᕈᓱᖓᓂᒃ ᒪᖏᑦᑕᑐᐊᕐᔫᑉ—ᐅᔭᕋᖕᓂᒃ ᒪᖏᑦᑎ!

ᑐᖖᒐᕕᖃᖅᑐᓂ ᐃᓄᐃᑦ ᐅᓂᒃᑳᖅᑐᐊᖓᓂ, ᐊᔾᔨᖖᒍᐊᓕᒃ ᐅᖃᓕᒫᒐᖅ ᑕᑯᑎᑦᑎᕗᖅ ᐅᖃᓕᒫᖅᑐᓂ 
ᑖᖅᑐᐊᓗᖕᒥᒃ ᑐᑭᖃᖏᑦᑐᒥᓪᓗ ᐆᒪᔪᕐᓗᖕᒥᒃ ᐊᓕᐊᓇᖅᑎᑦᑎᕙᑦᑐᒥᒃ ᐅᑭᐅᖅᑕᖅᑑᑉ ᓄᓇᖓᓂᒃ 
ᓱᕈᓯᕐᓂᒡᓗ ᐱᓵᓲᒥᒃ…

5 1 9 9 5

9 781772 271546

ISBN 978-1-77227-154-6

www.inhabitmedia.com

$ .95.9


